
Sazetak

Sukladno autorovom misljenju, sufizam se ponajbolje moze ra-
zumjeti u odnosu na samo ustrojstvo islamske tradicije. Izrazita
odlika sufijskog pristupa islamskoj tradiciji jest usredotocenje na
stapanje duse s Bozanskom Rije¢ju, uvijek na osnovu obrasca
koji je utvrdio Vjerovjesnik. Sufijski uCitelji su cesto govorili o
cilju islamske tradicije u vidu ostvarenja koje zahtijeva preo-
brazavanje samog bica tragaoca, pri cemu je nezaobilazna ulo-
ga Kur’ana. Sazimajuci prirodu puta ka Bogu, ti ucitelji cesto
su govorili o prociscavanju duse (tezkijetu’n-nefs). Kao i drugi
muslimani, sufije ne samo da su visoko cijenili pamcenje i uce-
nje Kur'ana te zazivanje BoZijih imena sadrzanih u Kur'anu,
nego su svoja ucenja, takoder, iskazivali kur'anskim jezikom.
Ova posebna posvecenost Kur’anu moZze se jasno uociti medu
sufijskim uciteljima ranih pokoljenja koji se pamte uglavnom
po kratkim izrekama, Sto rasvjetljavaju duhovnu znakovitost
kljuenih kur’anskih rijeci i izraza. Kad su kasnije sufije poce-
le pisati podrobna objasnjenja ljudskog polozaja u odnosu na
Boga i kosmos, oni su ispunili svoja djela tumacenjima kur’an-
skih ajeta. Zajednicki uvid sufijskih ucitelja jest da Kur’an, uz
sunnet, pruza smjernice za ostvarenje Bozanskog Oblika koji
je pritajen u svakoj ljudskoj dusi. Prema tome, autor u ovome
tekstu razmatra odnos izmedu Kur'ana i sufizma ukazujuci na
njihovu blisku isprepletenost.

Klju¢ne rijeci: Kur'an, sufizam, ostvarenje (tahkik), preobrazaj,
put, prociscavanje duse (tezkijetu’n-nefs)
! Preuzeto iz: William C. Chittick, 7he Quran and Sufism,u: Seyyed Hossein Nasr Et

Al (eds.), The Study Quran: A New Translation and Commentary, HarperOne, San
Francisco, 2015, str. 1737-1751.



TemMA BRoJA: WiLLIAM C. CHITTICK O FILOZOFUJI, SUFIZMU | LUUBAVI U ISLAMU

rapska rijec s7f7, iz koje je izvedena engle-

ska rije¢ sufism (sufizam), najprije se kori-

stila za oznacavanje odredene vrste religi-
oznosti u drugom/osmom stolje¢u. Cini se da
je izvorno znacenje te rijeci bilo osoba koja nosi
vunenu odjecu, iako su se navodile i druge izve-
denice. Nakon $to se ova rije¢ pocela koristiti,
muslimanski u¢enjaci nikad nisu postigli bilo
kakvu saglasnost oko toga $ta je ona ta¢no po-
drazumijevala. Do sedmog/trinaestog stoljeca,
opcenito se koristila da oslika odredene evlijan-
ske li¢nosti i njihova ucenja, a od tada se takoder
primjenjivala na razlicite redove (dosl. puteve
turuk; jedn. tarikah), u okviru kojih su uéitelji
vodili ucenike u potrazi za Bogom. Mnoga po-
stignuca takvih redova i dalje cvjetaju u islam-
skom svijetu, od kojih svaki vuce porijeklo od
jednog ili vise evlija utemeljitelja, a u krajnjem
do Vjerovjesnika. Stolje¢ima su ovi redovi igrali
prevladavaju¢u ulogu u religijskom Zivotu musli-
manske zajednice, no, u skorije vrijeme, politizi-
rani oblici islama poznati kao fundamentalizam,

u velikoj mjeri zamagljuju njihovu prisutnost,

barem u medijima.

Danasnji u¢enjaci obi¢no koriste rije¢ sufizam
kao sinonim za pojmove misticizam, duhovnost
ili ezoterizam, od kojih svaki nagovjestava po-
nesto od onoga sto ta rije¢ oznacava. Za potrebe
ovog eseja, sufizam se ponajbolje moze razumjeti
u odnosu na ustrojstvo islamske tradicije. Dvo-
struki temelji islama — Kur’an i sunnet — daju
smjernice na tri razine: na razini djelovanja, na
razini razumijevanja i na razini preobrazavanja,
odnosno, prakse, misljenja i duhovnosti. Kad
su muslimani izvla¢ili implikacije Bozije Upu-
te na razini prakse i djelovanja, oni su postepe-
no uspostavljali podrucje jurisprudencije (f7k#)
i skole Objavljenog zakona (mezahib Serijata).
Promisljajuci o implikacijama Bozanske Upute
za ispravno razumijevanje Boga, kosmosa (sve-
ga drugog osim Boga) i Covjekova otjelovlje-
nja, oni su zaceli skole misljenja poput kelama
2 Kur'anske stavke su prevodene direktno iz ovoga teksta kako
bi nakana autora, na nekim mjestima prilikom navodenja
stavaka, lakse dosla do izrazaja. (Op. prev.)

5 Ahmed 10 (br. 25240); Sulejman ibn Ahmed at-Taberani,
el-Mu'dzem I-evsat, ur. Ebu Mu‘az Tarik ibn ‘Avedu’llah
ibn Muhammed i Ebt’l-Fadl el-Husejni, 10 tomova (Kairo,
Daru’l-Haremejn, 1994), 1:30 (br. 72).

(teologija) i filozofije. U isto vrijeme, mnogi mu-
slimani, Cesto iste li¢nosti koje su bile ukljucene
u prva dva podrucja, smatrali su da je cilj kako
pravog djelovanja tako i ispravnog razumijeva-
nja preobrazaj duse, to jest postizanje unutarnje
uskladenosti s E/-Hakkom — Stvarnim, Vrhov-
nom Istinom i Apsolutnom Stvarno$éu Koja
je Sami Bog. Upravo su te muslimane njihovi
savremenici, odnosno kasnija pokoljenja, ¢esto
nazivali sufijama.

Izrazita odlika sufijskog pristupa islamskoj
tradiciji jest usredotocenje na stapanje duse s
Bozanskom Rije¢ju, uvijek na osnovu obrasca
koji je utvrdio Vjerovjesnik. Obracajudéi se Vje-
rovjesniku, Kur'an kaze: Uistinu si ti uzvisene
(‘azim) ¢udi (68:4).2 Nije ostalo nezapazeno da
Kur’an koristi isti pridjev kad govori o sebi —
Moéni (‘azim) Kur'an (15:87). Uzvidenost Vije-
rovjesnikove ¢udi potjece upravo iz ¢injenice
da je upio Kur’an u svoje biée. Tako sufije razu-
mjese izreku Vjerovjesnikove supruge Aise kad
je bila upitana o njegovoj ¢udi nakon njegove
smrti. Ona je odgovorila: “Zar ne ¢itas Kur’an?
Njegova ¢ud je bila Kur’an.”

Uloga Kur’ana u preobrazavanju duse se po-
drazumijeva u predajama o Vjerovjesnikovom
uzdignuéu (Miradz) ka Bogu — Nocno putova-
nje, 0 kojem govori prvi ajet sure Isza* Slavijen
neka je Onaj Koji je nocu preveo Svoga slugu. Lej-
letw'l-isra’ (No¢ putovanja), odnosno El-mi'‘radz
(Uzdignucée) razumijevalo se kao ispunjenje
Lejletu’l-kadra (Noé¢ mo¢i) (97:1-3). Nakon sto
je Vjerovjesniku spustio Bozansku Rije¢ u NVoci
moci, Dzibril ga je poveo u susret Bogu u Noci
putovanja. On se mogao susresti s Bogom upra-
vo zato §to je njegova ¢ud bila Kur’an, koji se
spustio u dusu mu, pa je pretvorio u jednu bli-
stavu svjetiljku (33:46) kao odgovor na njegovu
dovu: “Pretvori me u svjetlo!”* U konacnici, sam
Kur’an je svjetlo (64:8), koje je objavila Svjetlost
nebesa i Zemlje (24:35) da ljude izvede iz tmina
na svjetlo (14:1).

* Doti¢na recenica je dio ove Vjerovjesnikove dove: “O Boze,
smjesti u srce moje svjetlo, u moj sluh svjetlo, u vid moj
svjetlo, u moju desnicu svjetlo, u moju ljevicu svjetlo, preda
me svjetlo, iza mene svjetlo, iznad mene svjetlo, ispod mene
svjetlo i odredi mi svjetlo” odnosno “pretvori me u svjetlo”

(Muslim 7.26, br. 1830).

Put preobrazavanja

Sufijski ucitelji su ¢esto govorili o cilju islam-
ske tradicije u vidu ostvarenja (tahkik) — rije¢
koja je izvedena iz istog korijena kao BoZansko
Ime E/-Hakk, Stvarni, Pravi¢ni, Istiniti, Isprav-
ni. Gramaticki gledano, osfvarenje znaci aktue-
lizirati istinu (hakk) i stvarnost (hakikah),au su-
fizmu je taj pojam poceo odredivati krajnji ishod
slijedenja puta ka Bogu. Posti¢i ostvarenje znaci
dosti¢i Stvarnog, vidjeti i razumjeti sve stvari u
svjetlu Stvarnog te ispravno i prikladno djelovati
u svim okolnostima. Ovo zahtijeva preobrazava-
nje samog bica tragaoca, a upravo je uloga sufij-
skih spisa da razjasne prirodu ovog preobraza-
vanja, da opi$u put koji moze dovesti do njega
te da ponude prakti¢ne smjernice i nacine kako
se moze kretati na ovom putu.

Pojam put je kljucan za muslimansko samora-
zumijevanje. Tokom svakog ciklusa dnevnih na-
maza muslimani uce suru Fazihu. Nakon hvalje-
nja Boga i iskazivanja ljudske potrebitosti ova sura
izrazava srce religijske potrage: Vodi nas pravom
putu (1:6). Upravo je taj put (si7dt) otjelovljen kao
Sirat-¢uprija (si7daf) nad DZehennemom koju sva-
ko mora pokusati pre¢i na Dan prozivljenja. Oni
koji slijede Bozansko vodstvo u ovom Zivotu ¢e
bezbjedno prodi, a oni koji ga zanemaruju past ée
u Vatru. Kur’an &ini vodstvo i uputu (huda) opéim
svojstvom vierovjesnika, a zabludu (idlal) pripisuje
Sejtanu. Obracajuéi se Vjerovjesniku Kur'an kaze:
Uistinu ti vodis pravom putu (42:52). Ali nas isto
tako podsjeca da Vjerovjesnik vodi jedino na osno-
vu Bozijeg Vodstva te da je Bog Sam krajnji Vodic:
Zasigurno, ti (Muhammede) ne vodis onoga koga
ti volis, nego Bog vodi onoga koga On hoce (28:56).

Kur’anske rijeci za pus odnosno stazu igraju
istaknutu ulogu u konceptualiziranju tradicije.
Sebil oznacava opdi put ispravnog vodstva, poseb-
no u izrazu BoZiji put. Seriah (dzada) oznatava
poseban put ispravnog postupanja kodificiranog
u islamskom zakonu i jurisprudenciji ali i vje-
rovjesnicko vodstvo opéenito (posebno u obliku
mnozine, §era’i, putevi, to jest religije). Tarikah
znaci put duhovne discipline, unutarnje puto-
vanje ka ispravnom razumijevanju i ispravnom

5 Eba Hamid el-Gazzali, E/-Maksadu' I-esna (Najvisi cilj),
ur. Fadlou A. Shehadi (Bejrut: Dar E1-Machreq, 1971).
Dio 1, pogl. 4 je nazvano “Objasnjenje da savrSenstvo i

uskladivanju sa Stvarnim kojem poducavaju su-
fijski ucitelji (Sejhovi, pirovi). Otuda se koristi za
oznacavanje sufijskih redova.

Sazimajudi prirodu puta ka Bogu ucitelji su ¢e-
sto govorili o procisc¢avanju duse (zezkijetu'n-nefs),
izraz izveden iz 91:7-9. Pro¢isc¢avanje zahtijeva
uklanjanje pokudenih karakternih osobina (ah/ak
zemimeh), a stjecanje pohvalnih (ahlak hamideh).
Ahlik, odnosno karakterne osobine, mnozZina
je rije¢i huluk (¢ud), a koristi se za oznacavanje
nauke o etici (i/mu'l-ahlak). Medu svim Bozi-
jim slugama onaj koji je imao najuzviseniju ¢ud
bio je Muhammed, a.s., doslovno Hvaljeni, na-
zvan i Ahmedom (Najhvaljeniji) (61:6). Kur’an
govori o Bogu kao Hvalevrijednom (E/-Hamid),
$to podrazumijeva da uistinu niko drugi nije do-
stojan hvale. Kad Kur’an naziva Vjerovjesnika i
Muhammedom i Ahmedom, to je zato §to se
njegova ¢ud uskladuje s Bozijom naravi, $to ée
reci da je njegova narav bila Kur’an, Boziji Govor.

Ukratko, svi oni koji Zele pro¢istiti svoje duse
moraju slijediti pravi put, Boziji put. To zahti-
jeva oponasanje Vjerovjesnika na dvije osnovne
razine: na razini ispravnog postupanja, slijede-
é Serijat, te na razini ispravnog razumijevanja i
ostvarenja, slijededi tarikat. Oponasanje Vjerovje-
snika moze dovesti do oporavka iskonske naravi
duse (fitreh), stvorene na Boziju sliku odnosno
oblik (sareh). Otuda su sufije obi¢no govorile o
doti¢nom cilju u vidu postajanja odlikovanim
Bozijim odlikama, tj. bozanskim moralem (ez-
~tehalluk bi-ahlaki’llah) te su razumjeli da je Vje-
rovjesnikova uzviSena narav izvedena upravo iz
toga $to je bio okarakteriziran cijelim rasponom
Bozanskih Imena i Svojstava, iz njegova potpu-
nog ostvarenja Stvarnosti Stvarnog. Ebu Hamid
el-Gazali (u. 505/1111. god.) ovom procesu po-
svecuje jedno poglavlje u svome komentaru na
Bozanska imena pa, slijedec¢i pojmove koje su
odavno koristili kako sufije tako i filozofi, uka-
zuje na spomenuti cilj kao na aktuelizaciju uro-
denog teelluha, bivanja prilicnim Allahu, to jest
deiformnost odnosno teomorfizam.®

Cinjenica da sufije usredsredise svoju paznju
na postizanje duhovnog preobrazavanja pomaze

sreca sluge lezi u tome da postane okarakteriziran Bo-

Zijim svojstvima (moralem).” On spominje fee//ub na

str. 65.

objasniti njihovu posvecenost onome $to jedan
ucenjak nazva “kur’anizacijom pamdéenja”.® To je
znadilo ne samo da su, kao i drugi muslimani, vi-
soko cijenili paméenje i u¢enje Kur’ana te zaziva-
nje Bozanskih imena sadrzanih u Kur'anu nego su
i svoja ucenja izrazili kur’anskim pojmovljem te
imali na umu da je svrha svih njihovih nastojanja
bila upiti Bozansku Rije¢. Uvijek je cilj bio da se
dusa pretvori u Bozansko Svjetlo, Zivu stvarnost
Bozijeg Samoizrazaja. Ova posebna posvecenost
Kur’anu moze se jasno uociti medu sufijskim uci-
teljima ranih pokoljenja koji se pamte uglavnom
po aforizmima $to rasvjetljavaju duhovne zna-
kove kljuénih kur’anskih rijeci i izraza. Kad su
kasnije sufije pocele pisati podrobna objasnjenja
ljudskog polozaja u odnosu na Boga i kosmos,
oni su ispunili svoja djela tumacenjima kur’an-
skih stavaka. Ovdje je jedan od najboljih primje-
ra Ibn Arebi (u. 638/1240. god.), koga sufije na-
zivaju Najvedim uciteljem, zbog neprevazidene
temeljitosti i dubine kojom je objasnio prirodu
puta prema Bogu. Njegovo monumentalno dje-
lo El-Futihatu'l-mekkijjeh (Mekanska otkrovenja)
nije nista drugo nego niz promisljanja o Kur’anu
i njegovom unutarnjem znacenju.

Prema sufijskom razumijevanju islamske tra-
dicije, svako ljudsko bice je pozvano da krene na
put duhovnog preobrazavanja. Sva ona naslijedise
znanje o imenima kojem je Bog poducio Ade-
ma (2:31), pa su sva kadra povratiti ovo iskon-
sko, ademovsko znanje upijajuéi Kur’an. U dva
stavka Vjerovjesnik je poucen da kaze: Ja sam
samo covjek kao i vi (18:110; 41:6). Poput nas, on
je naslijedio znanje o imenima od Adema, ali za
razliku od nas, ovi stavci u nastavku vele, Bog mu
je spustio objavu o Njegovom Jedinstvu. Upravo
mu je taj dogadaj omogucéio da slijedi Bozansko
Vodstvo natrag do njegovog izvora i da povrati
iskonsku ljudsku prirodu — fitret. Kao smrtni-
ci poput njega, mozemo i¢i njegovim stopama.

Boziji znaci

Moglo bi se re¢i da je cilj sufijskih teorijskih
ucenja ponuditi kosmicku antropologiju zdruze-
nu s kosmologijom, to jest, obrazlaganje ljudske

¢ Paul Nwyia, 16n ‘Atd Allih et la naissance de la confrérie
sadilite. Bejrut, Dar El-Machreq, 1971, 46.

prirode s obzirom na Boziju nakanu u stvaranju
univerzuma. Ispravno razumijevanje ljudske pri-
rode mora krenuti od pocetka, a to je Bog, ¢ije
je potvrdivanje jedinstva (fevhid) prvo nacelo
islama. Tevhid je najjezgrovitije izrazen prvim
dijelom $ehadeta: “Ne postoji nijedan bog osim
Boga” — izraz koji odrazava srz islamskog nau-
ka. Dva dijela sehadeta - koji se obi¢no naziva-
ju poricanje (neff) i potvrdivanje (isbat) - poricu
Bozanske Odlike svemu drugom mimo Boga te
samo Njemu pripisuju svu Stvarnost i sve Odlike.

Dijalektika uspostavljena ovim poricanjem i
potvrdivanjem odjekuje kroz spise sufija te pruza
glavno stanoviste za razumijevanje poruke Kur’ana,
koja je obuhvacena Bozijim Najljepsim Imenima
(El-esma’u'l-husna). Tako, naprimjer, ako je Bog
Stvoritelj (E/-Halik), to znali da nema stvorite-
lja osim Boga. Drugim rije¢ima, to Ime porice
stvorenjima ontolosko stvaralastvo, pa potvrduje
da ono pripada samo Bogu. Kur’an to retoric¢-
ki navodi: Irma li ikakvog drugog stvoritelja osim
Boga? (35:3). Ako je Bog Jaki (E/-Qavi), onda
nema jakosti izuzev u Boga (18:39). Ako je On
Bogati (E/~Gani), onda: O Jjudi! Vi ste u potrebi
za Bogom; a On je Samodovoljan, Hvaljeni (35:15).
Ako je On Vladar (E/-Melik), onda Bogu pripada
vlast nad nebesima i Zemljom (3:189) i On nema
ortaka u vlasti (17:111).

Promisljanje o kur’anskim Bozijim Imenima
dovodi do shvacanja da sve u univerzumu dola-
zi od Boga, da se Bogu vraca te da ga Bog odr-
zava i podrzava u svakom trenu. Univerzum je
zapravo ogromni predio Bozijih znakova (ajat),
rije¢ koju Kur’an koristi za oznacavanje pojavno-
sti prirodnog svijeta, opazanja i svjesnosti duse,
djelovanja i ¢uda vjerovjesnika te vlastitih stava-
ka. On poziva ljude da razmisljaju o znacima, od
kojih svaki pokazuje obiljezja i tragove Bozijih
Najljepsih Imena. Opsiran nacin na koji Kur’an
govori o znacima/stavcima vodi raspravi o tri
knjige: kosmosu, ljudskoj dusi i samom Kur’anu,
od kojih je posljednja klju¢ za tumacenje prve
dvije. Kao §to nam Ibn Arebi kaze, sav kosmos
se sastoji od slova, rijeci, sareta i znakova/stava-
ka, stoga je on Veliki Kur’an.”” Njegov ucenik
Sadruddin el-Kunevi (u. 673/1274. god.) Cesto

7 Ibn ‘Arebi, El-Futihatu I-mekkijjeh, Kairo: n.i., 1911; repr.,
Bejrut: Dar Sadir, 1968, 4:167,1. 22.

razraduje ovaj slikoviti prikaz. U jednom odlomku
on objasnjava zasto je ljudska dusa, koju je Bog
poducio svim imenima, Bozija objavljena knjiga:
“Zar ne éud? Rijeci Bozije? Citaj Knjigu svoju!
Danas ti je tvoja dusa dovoljna kao obracunavatelj
protiv tebe (17:14). Ko god ¢ita ovu Knjigu,
spozna §ta bijase, $ta jeste i §ta ée biti. Ako ne
mozes procitati svu svoju Knjigu, onda ¢itaj iz
nje ono $to umijes. Zar ne vidje kako On kaze:
I unutar dusa vasib. Pa zar ne vidite? (51:21)
I ne vidje li kako On veli: Pokazivat cemo im
znakove Nase na obzorjima i unutar njih samih
sve dok im ne bude jasno da je on istina. Nije Ii
dovoljno to sto je tvoj Gospodar svjedok svim
stvarima? (41:53)... Prema tome, sinko moj,
ovo je Knjiga i znanje o Knjizi. A ti si Knjiga,
kako smo rekli. Tvoje znanje o vlastitoj dusi je
tvoje znanje o Knjizi. I nema nista vlazno, sto
je vidljivi svijet, i/ suho, a to je duhovni svijet
i sve ono $to je izvan njega, a da nije zapisano
u jasnoj Knjizi (6:59), a to si ti.”8

Sve u univerzumu, dusi i Kur’anu jeste znak/
stavak. Svi znaci se moraju odgonetnuti kako
putem poricanja, “nijedan bog”, tako i potvrdi-
vanjem, “osim Boga”. Sto se tice poricanja, zna-
ci nemaju stvarnost u poredenju s BozZijom be-
skrajnom Stvarnosc¢u. S obzirom na potvrdivanje,
svaki znak ukazuje na Stvarnog, jer sve odlike
dobijaju potporu od Njegovih Odlika. Buduéi
da sve stvari prikazuju BozZija Imena i Svojstva,
sve je u vascijelom univerzumu fedzelli — bogo-
o¢itovanje, Bozansko Samootkrovenje. Ova rije¢
je preuzeta iz stavka u kojem Musa moli Boga
da mu Se pokaze. Bog odgovara da Ga Musa
nece modi vidjeti. I kad se Gospodar njegov poka-
zao (tedzelld) brdu, On ga je sa zemljom sravnio,
a Musa je u nesvijest pao (7:143). Zasljepljujuce
svjetlo bogoocitovanja poric¢e brdo i njegovog
gledaoca, bas kao $to svaki znak, viden okom
pronicljivosti, pori¢e nestvarno, a potvrduje da
nema nita stvarno osim Stvarnog.

Svaki od kosmickih znakova/stavaka jeste po-
sebna stvar, dogadaj, rije¢, odnosno recenica, ali
i svaki ukazuje na nesto izvan sebe sama. Zna-
ci/stavci koji sacinjavaju Kur’an su takoder oni
koji ukazuju. Osim toga, Kur’an je jasna Knjiga

8 Mirata’[-arifin fi multemes Zejn el-Abidin (Ogledalo gno-
stika: na zahtjev Zejnu' I-Abidina), u rukopisu. Neispravan

(12:1) i jasni Kur'an (15:1), koji pruza jasnoéu
i uvid kojim se tumace znaci u kosmosu i dusi.
Medutim, da bi razumjeli ovo Bozansko Vod-
stvo, ljudi se moraju posvetiti onome $to od njih
trazi Knjiga, a ne samo slijedenju Bozijeg puta i
brizljivom izu¢avanju Njegove Rijeci. Bez razu-
mijevanja pisanih znakova u Kur’anu, oni nikad
nece biti kadri odgonetnuti kosmicke i unutarnje
znakove. Tad ¢e biti nemarni spram vlastite uloge
u stvaranju te nesposobni suociti se sa svijetom i
samima sobom prikladno i ispravno (i’/-hakk),
to jeste, u skladu sa Stvarno$cu Stvarnog.

Lice Bozije

Kur’an ponekad govori o BozZijem Samoraskri-
vanju kao o Njegovom Licu (ved25), naprimjer:
Kuda god se okrenete, tamo je Lice BoZije (2:115).
Drugim rije¢ima, Bog Se otkriva u svakoj stvari,
tako da je svaki znak koji potvrduje BoZiju Stvar-
nost, a porice svoju neovisnu stvarnost. Medutim,
istovremeno, svaka stvar je prosto ona sama, tako
da je ona jasmak koji skriva Bozansko Lice raskri-
veno u njoj. Drugi stavak ukazuje na ponesto od
dvostrane prirode BozZanskog Samoobjavljivanja
svojom gramatickom dvosmisleno$éu: Sve stva-
ri iséezavaju, osim Njegova Lica (28:88), reCenica
koja se moze jednako procitati kao: “Svaka stvar
iSCezava, osim njenog lica”, to jest lica stvari. Ako
shvatimo doti¢nu zamjenicu u znacenju Njego-
vo, onda ovaj stavak potvrduje Boziju trajnost,
a porice trajnost svih stvari. Ako je shvatimo u
znacenju njeno, onda lice stvari koje predstavlja
njezin aspekt odnosa s Bogom je trajno, ali ne
i ostatak te stvari. Ibn Arebi objasnjava da ovo
trajno lice pojedine stvari jeste njena najdublja
stvarnost koja stalno motri Boga, stvarnost koja
u krajnjem nije nista drugo doli Lice Bozije koje
nju motri. On ovu najdublju stvarnost naziva Po-
sebnim Licem (vedzh hass), $to znaci da Bog u
Svom beskrajnom Znanju ima bezbroj lica, od
kojih je svako okrenuto prema odredenoj stvari
kako bi je dovelo u postojanje i odrzavalo.

Kur’an nam kazuje da tragaoci za Bogom
zude za Licem Bozijim (30:38) i On hvali one
koji Mu okrecu svoja lica: Ko god preda (islam)

tekst s prijevodom objavio je S. H. Askari u: Reflection of
the Awakened, London, Zahra Trust, 1983.

lice svoje Bogu te je Cestit (muhsin), doista se ubva-
tio za hvatiste najévrsée (31:22). Predavajudi svo-
ja lica Bogu, tragaoci pronalaze svoja prava lica,
koja su ista kao i Posebna lica $to ih Bog okrenu
prema njima. Ova dva lica su u krajnjem jedno,
jer “nema lica osim Bozijeg Lica”. Stoga, oni koji
traze Bozije Lice nastoje prepoznati Lice Bozije
koje je njihovo pravo jastvo.

Ovo traganje za prepoznavanjem BoZijeg
Lica pomaze objasniti jedan od smislova po-
znatog hadisa: “Onaj ko prepoznaje sebe, pre-
poznaje svoga Gospodara.” Ovaj hadis, koji se
stalno navodi u sufijskim tekstovima, obi¢no se
prevodi kao: “Onaj ko spoznaje sebe, spoznaje
svoga Gospodara.” Medutim, glagol arefe ozna-
¢ava prepoznavanje, a ne jednostavno poznavanje
(§to se oznacava glagolom a/ime). Upotreba ove
posebne rijeci ukazuje da je znanje, koje proizlazi
iz spoznavanja sebe, ustvari obnovljeno znanje
o onome $§to se ve¢ poznaje u svom najdubljem
bic¢u. Zapravo, tako je vazan taj pojam prepozna-
vanja da se sufizam Cesto oslovljava kao marifeh
odnosno %rfin,a oba pojma su glagolske imenice
od glagola arefe. Ucenjaci obi¢no prevode te dvi-
je rijeci rijeju gnoza zato §to ova engleska rijec
znadi neposredno poznavanje duhovne istine, a
to nagovjestava ponesto o prirodi samoprepozna-
vanja koje je istovremeno prepoznavanje Boga.

Ovdje se vrijedi podsjetiti da kur’anski pojam
zikr oznacava i podsjetnika koji dolazi od Boga i
prisjecange, to jest ljudski odziv tom podsjetniku.
U isto vrijeme, ova rije¢ takoder znaci spominja-
ti ili zazivati, pa Kur'an Cesto podstice na spo-
minjanje odnosno zazivanje Imena Bozijeg kao
nacin da Ga se prisjeca, naprimjer: Zazivaj Ime
svoga Gospodara ujutro i predvecer (76:25). Ovo
kur’ansko ucenje je osnova za sveopée primjenji-
vanje prisjecanja (zi4r) Bozijeg Imena (odnosno
zazivanja) koje se nalazi u svim sufijskim redo-
vima. Kur’anska upotreba ove rije¢i i njezinih
izvedenica pokazuje da, u kur’anskom pogledu
na stvari, mi ve¢ posjedujemo znanje na koje se
podsjecamo, ali ga moramo oporaviti. Ukratko,
istinsko prepoznavanje sebe zahtijeva da sebe

gledamo kao Lice Bozije i da razumijemo da sve
?  Ovaj hadis se ne nalazi u standardnim zbirkama te ga od-
bacuje ve¢ina hadiskih stru¢njaka, od kojih ga neki umje-
sto toga pripisuju Vjerovjesnikovom rodaku Aliju ibn Ebi

is¢ezava osim Njegova Lica, §to nije nista drugo
doli pravo lice. Konacna istovjetnost Bozijeg Lica
iljudskog lica podsjeca nas da je nase prisjecanje
na Boga istovremeno Bozije prisje¢anje na nas:
Prisjecajte se Mene i Ja cu se vas prisjetiti (2:152).

Jos jedan stavak koji spominje Bozije Lice je
izvor jednog od najpoznatijih pojmovnih parova
u sufijskom rje¢niku, fena’— is¢ezavanje odnosno
ponistenje, i beka’ — ostajanje ili opstojanje: Sve
na njoj iscezava. A ostaje Lice tvoga Gospodara,
Posjednika Velicanstva i Plemenitosti (55:26-27).
Svi znaci nestaju, a Bozansko Lice koje se otkri-
va u znacima ostaje. Sufije ovo shvac¢aju ne samo
kao iskaz o prolaznoj prirodi svijeta nego i kao
poziv na djelovanje. Tragaoci moraju prepoznati
prolaznu prirodu vlastitih dusa ali ne i njihovih
lica, pa iznadi trajno Lice Stvarnog, oni mora-
ju poredi velove, a potvrditi Lice, $to ¢e reci da
moraju ponistiti vlastita neznalacka i ogranicena
jastva kako bi bili kadri motriti Bozansko Lice.

Ljudska bica, koja je Bog stvorio da budu
Njegovi namjesnici (hala'if; jd. halifeh) na Zem-
lji (2:30), mogu igrati odgovarajucu ulogu samo
ako prepoznaju ko su i ko je Gospodar njihov.
Adem je bio poducen svim imenima, ali je za-
boravio (20:115) i nije posiusao (20:121). Bog je
oprostio Ademu pa ga je odredio za vjerovjesnika
i namjesnika, ali medu ve¢inom njegove ¢eljadi
prevladava zaboravnost i neposlusnost. Bog salje
vodstvo upravo da ih podsjeti na njihovu ulogu u
stvaranju. Kad se prisjete, razumjet ¢e da trebaju
stremiti aktueliziranju karakternih osobina koje
su skrivene u njihovoj iskonskoj prirodi. Velovi
se moraju podici da se Lice Bozije moze pojavi-
ti. Pokudene karakterne osobine se moraju po-
nistiti, a pohvalne karakterne osobine, osobine
usadene u fitrefu, moraju se ocitovati da bi op-
stajale. Vodeni poricanjem vela i potvrdivanjem
Lica, tragaoci za Bogom smjeraju slijediti Vje-
rovjesnika na ljestvama uzdignuca te oporaviti
vlastiti iskonski oblik u Bozanskoj Prisutnosti,
vlastita izvorna lica prije negoli su ih roditelji
donijeli na ovaj svijet. Kad se neznanje i poku-
dene karakterne osobine posve poniste, samo
Bozije Lice - veleljepna narav Stvarnog - ostaje.

Talibu. Vidjeti: Muhammed ibnu’l—Munevvver, Esraru't-
~tevhid fi melamat es'—gej[z Ebi 8¢1d,ur. M. R. Sefi‘i Kedkeni,
Teheran, Agih, 1366/1987, str. 774-775.

Ljubav

Histori¢ari primijetiSe da je sufizam imao
izvanrednu sposobnost privlaciti narodne mase
i prozimati popularnu kulturu. Sufijsko razumi-
jevanje Kur’ana bilo je preneseno putem licnog
sjaja evlijanskih ucitelja i ogromne literature,
koja je uglavnom predstavljena u obliku poe-
zije i pjesme. Teolozi i pravnici su davali pred-
nost suhim raspravama na arapskom, univer-
zalnom jeziku muslimanske uéenosti, premda
su Cesto pisali popularnija djela na perzijskom,
turskom i drugim jezicima. Pjesnici su pisali
svoje pjesme na vlastitom jeziku, pa je pjesnis-
tvo postalo lijepo i pristupac¢no sredstvo za su-
fijska ucenja. Naprimjer, monumentalno djelo
Mesnevija Dzelaluddina Rumija (u. 672/1273.
god.) Cesto se naziva Kur’anom na perzijskom
jeziku. To nije zato §to ima bilo kakvu izvanjsku
sli¢nost s Bozanskom Rije¢ju, nego zato sto je
Rumi bio kadar izraziti na netehni¢kom, sva-
kodnevnom jeziku, razumljivom svakom per-
zijskom govorniku, ono §to on naziva “osnova-
ma osnova vjere”'? - §to je pogodan opis samog
Kur’ana, osnove svega islamskog.

Glavna tema najpopularnije poezije, poseb-
no sufijske, jest ljubav, uz sve njezine uspone i
padove, njezine radosti i tuge. Obrisi sufizma
kao jedne kosmicke i duhovne antropologije
mogu se mozda najbolje uociti ako obratimo
paznju na nekoliko kur’anskih stavaka o ljubavi
i nacin na koji su se ti stavci razumijevali. Ne-
sumnjivo, najcesce se navodi: Bog ce dovesti lju-
de koje On voli i koji vole Njega (5:54), obi¢no u
skra¢enom obliku: On woli njih i oni vole Njega.
Teolog Ahmed es-Sem‘ani (u. 534/1140. god.)
objasnjava da Bog spominje Svoja Najljepsa
Imena u Kur’anu kako bi pojasnio Svojim slu-
gama da samima sebi moraju poricati Bozan-
ska Svojstva a potvrdivati ih samo za Boga. Bog
kazuje o Svojoj Uzvienosti a njihovoj unizeno-
sti, Svome Znanju a njihovom neznanju, Svojoj
Svetosti a njihovoj pokvarenosti, Svome Zivotu
a njihovoj smrti, Svom Jedinstvu a njihovom

1" Rumi zapodinje arapski uvod u svoje veliko djelo ovim rije-
¢ima: “Ovo je knjiga Mesnevi, a ona predstavlja osnove os-
nova vjere, otkrivajudi tajne prispijeca [Bogu] i izvjesnosti;
ona je BozZija najveca jurisprudencija (fkh Allah el-ekber),
Boziji najblistaviji Put (shar' Allah el-ezher) i Boziji najoci-
tiji dokaz (burban Allah el-azher).”

mnostvu. No, “kad je On objavio vijesti o lju-
bavi, bas kao $to je potvrdio ljubav prema Sebi,
tako je potvrdio i ljubav prema nama - On wvo/i
njih i oni vole Njega” M

Primijetite da ovaj stavak govoriio Boguio
ljudskim bi¢ima kao o zaljubljeniku i voljenom.
Tevhid nas upozorava na ¢injenicu da ne moze
biti istinskog zaljubljenika niti istinskog volje-
nog osim Boga. Stoga, u kojem smislu se ljudska
bi¢a mogu nazvati zaljubljenicima u Boga i zasto
bi ona trebala biti predmet Bozije Ljubavi? Za
pocetak ¢emo se prisjetiti da je Vjerovjesnik re-
kao: “Bog je lijep i voli ljepotu.”*? Kad je rijec¢ o
tevhidu, to znaci da nista nije istinski lijepo osim
Boga i da niko istinski ne voli osim Njega. Osim
toga, Bog je stvorio ljudska bi¢a u lijepom obli-
ku: On wvas je oblikovao, pa je uljepsao oblike vase
(40:64). Nasi oblici su lijepi zato §to nas je Bog
stvorio na Vlastiti 0b/ik, $to ¢e reéi da nas je (u)
obli¢io s Najljepsim Imenima. Bog voli ljepo-
tu, tako da On voli ljepotu ljudskih oblika, §to
¢e reci da On voli ocitovanje Svojih Najljepsih
Imena u stvaranju.

Zasto je onda prvenstveno Bog stvorio uni-
verzum? U Kur’anu On kaze: Nisam stvorio
dzine i ljude osim da Me oboZavaju (51:56), pri
¢emu posljednji izraz moze znaciti i “da Me slu-
ze”. Ispunjavanje prave ljudske uloge kao Bozi-
jeg namjesnika zahtijeva sluzenje Gospodaru,
a nijedno sluZenje nije vece od poricanja sebe
i potvrdivanja Boga, ponistavanja pokudenih
osobina a omogucavanja BoZijim svojstvima da
opstoje. No, kakve veze ima sluzenje/obozavanje
s ljubavlju? Ovdje sufijski tekstovi rado navode
kudsi hadis: “Bio sam skrivena riznica, pa sam
zavolio da budem prepoznat; stoga sam stvorio
stvorenja da bih bio prepoznat.” Drugim rije-
¢ima, Bog je stvorio univerzum jer, kako to na-
vodi stavak o uzajamnoj ljubavi, On voli njih; to
jest On voli ljudska bica; pa im je dao sposob-
nost da Ga prepoznaju i da Mu uzvrate ljubav.
Oporavljajudi svoj fitret, oni prepoznaju sebe kao
Bozije sluge te prepoznaju svojega Gospodara

" Navedeno u: William Chittick, Sufism: A Short Introduction
(Oxford: Oneworld, 2000), str. 120.

12 Muslim 2.41 (br. 275).

3 Ova predaja se Cesto navodi u kasnijim tekstovima od pri-
blizno sedmog/trinaestog stoljeca, ali je ve¢ina hadiskih
stru¢njaka ne smatra vjerodostojnom.

kao posjednika Najljepsih Imena, koja su ujed-
no i Najljupkija Imena, jer ljepota privlaci lju-
bav. Drukgije kazano, prepoznavanje usmjerava
njihovu ljubav prema Bogu, a ljubav zahtijeva
predano sluzenje.

Stoga, nema zaljubljenika osim Boga, pa On
voli njih, to jest ljudska bi¢a stvorena na Nje-
gov oblik, jer su ona Samoraskrivanja Njegovih
Najljepsih Imena. I nema voljenog osim Boga,
§to ¢e redi da ljudi vole Boga i samo Boga, bilo
da to znaju ili ne. To je zato §to niko nije lijep
osim Boga, tako da svaku ljubav privla¢i Nje-
gova Ljepota. Sufijski autori posebno su skloni
obrazlagati ovu istinu, jer se ona suprotstavlja
zdravom razumu koji nam govori da volimo
odredenu osobu odnosno stvar. Dapace, Kur’an
napominje: Ljudima se ¢ini milovidnim [jubav
prema strastima, medu njima: Zenama, celja-
di, nagomilanim hrpama zlata i srebra, konjima
Zigosanim, stoci i usjevu (3:14). Ali, zasto se te
stvari ¢ine milovidnim? Razlog je taj §to oni vole
Njega, pa vide Ljepotu BozZijeg Lica u Njego-
vim znacima a da toga nisu ni svjesni. Kao $to
Rumi veli, predmeti ljubavi su pozlaceni BozZijim
Svojstvima. Ljudi bi trebali teziti prepoznava-
nju da oni ne vole ove predmete same po sebi,
nego Boga. Ibn Arebi to objasnjava na sljedeci
nacin, ukazujuéi prvo na niz lijepih Zena slav-
ljenih u arapskoj poeziji:

“Niko ne voli nikoga osim vlastita Stvorite-

lja, ali je zakriven od Njega ljubavlju prema

Zejnebi, Suadi, Hindi, Lejli, ovome svijetu,

novcu, poloZaju i svemu onome §to se voli u

svijetu. Pjesnici iscrpljuju svoje rijeci na sve

ove postojece stvari, ali ne znaju. Gnostici [to
jest oni koji “prepoznaju” sebe i Boga] nikad

ne ¢uju neki stih, zagonetku, hvalospjev ili

ljubavnu pjesmu koja nije o Bogu, skrivenom

iza vela oblika.”*

Znakovitost stavka o uzajamnoj ljubavi po-
staje nesto jasnija ¢im promislimo o onome §to
zaljubljenici zele. Ako On woli njib i oni vole
Njega, i Bog i ljudska bica Zele isto, a to je biti
¥ Navedeno u: Chittick, Sufism, str. 67.
> U drugim verzijama, hadis o Skrivenoj Riznici navodi oblik

zazelio (eredtu) umjesto zavolio (ahbebtu). Teolozi obicno

razvrstavaju Jjubav kao poseban oblik Zelje.

16 El-Buhari, 81.38 (br. 6581).

skupa. Da upotrijebimo tehnicki jezik sufizma,
oni Zele sjedinjenje (visdl), a ne odvajanje (firik),
jer ljubav nikad ne moze biti potpuna na da-
ljinu. Medutim, podjednako je ta¢no da se za-
ljubljenici ne mogu spojiti osim ako nisu na
pocetku razdvojeni. Upravo je Zelja za sjedinje-
njem podstakla Jedinu Stvarnost da ponajprije
dovede do dvojnosti i odvojenosti. Kur’an kaze:
Njegova naredba kad Zeli neku stvar jest samo da
Jjoj rekne: “Budil” i ona biva (36:82). Ova Zelja da
stvara stvari nije nista drugo do ljubav Skrivene
Riznice da bude prepoznata, jer bez odvojenog
stvaranja ne bi bilo nikoga ko bi Ga prepozna-
vao i nikoga ko bi Ga volio."”

Prema tome, cilj Bozijeg stvaralackog djelo-
vanja nije, kako bi neki mogli pomisliti, da samo
postoji izvanjski svijet, nego da Bog i Njegovi
voljeni budu skupa, kao $to su bili prije stvara-
nja. Rumi objasnjava ovu igru ljubavi kad kaze
da smo svi mi bili riba koja pliva u okeanu Bo-
zanskog Jedinstva, nesvjesni da se razlikujemo
od vode. Onda nas je Bog izbacio na kopno, po-
drucje odvojenosti, ¢eznje, boli i patnje. Jedino
kusajuéi odvojenost mozemo se prisjetiti radosti
vode i zeljeti da joj se vratimo. Jednom kad se
vratimo, ponovno ¢emo plivati u Okeanu Jedin-
stva potpuno svjesni radosti ispunjene ljubavi.

Najizricitije ukazivanje na sjedinjenje s Bo-
gom u najranijim islamskim izvorima jest po
svoj prilici vjerodostojan kudsi hadis u kojem
Bog govori o slugi koji trazi da Mu je blizu po-
sredstvom dobrih djela. Kad sluga napreduje na
putu, onda, kaze Bog: “Ja ga zavolim, a kad ga
zavolim, Ja sam sluh kojim ¢uje, vid kojim vidi,
ruka kojom uzima i noga kojom hodi.”*® Ovaj
hadis bijase predmet nedoglednih tumacenje u
sufijskim tekstovima, jer opisuje u konkretnom
smislu plod onoga On voli njih. No, oni vole Nje-
ga takoder igra vaznu ulogu: ljubav sluga pre-
ma Bogu navodi ih da slijede put vodstva. Da je
njihova ljubav zabludjela, onda bi ih privlacila
pozlata a ne Bog, tako da ne bi napredovali na
putu. Da bi napredovali, oni moraju postupa-
ti lijepo 1 kreposno (ihsan) te se odlikovati li-
jepim karakternim osobinama. Jedini nacin da
se to postigne jeste slijedenje Vjerovjesnikovih
stopa. Vjerovjesnik je poducen: Reci: ko volite
Boga, slijedite mene i vas ée Bog wvoljeti” (3:31).

Kad Bog voli nas, onda ¢e On biti sluh kojim
¢ujemo, oci kojima vidimo i srce kojim volimo.

“Bog je lijep i voli ljepotu.” Bjelodano je
da je Vjerovjesnik, posljednji od vjerovjesnika
i najhvaljeniji od Bozijih stvorenja, utjelovlje-
nje ljudske kreposti i ljepote. Kao $to se kaze u
kudsi hadisu: “Da tebe nije [0 Muhammede], Ja
nebeska tijela stvorio ne bih.”” Bog je stvorio
univerzum iz Svoje Ljubavi da bude prepoznat,
a Vjerovjesnik je ispunio ovu ulogu na najsavr-
$eniji nacin. Bog je Vjerovjesnika ucinio naji-
staknutijim voljenim i uzorom kojeg svi zalju-
bljenici treba da slijede. Slijedeéi Vjerovjesnika,
oni mogu aktuelizirati Najljepsa Imena unutar
vlastite naravi i Bog voli upravo ljepotu odraza
ovih Imena u ljudskim bi¢ima. Naravno, istina
je takoder da Bog voli sve ljude i, zapravo, sva
stvorenja. On je uljepsao sve sto je stvorio (32:7)
i On voli lijepo. Tako je i plod Njegove “ljubavi
da bude prepoznat”bio stvaranje svih stvorenja,
a ne samo ljudskih bica.

Ipak, Kur’an nikad ne spominje izricito ni-
jedna druga stvorenja osim ljudskih bic¢a kao
predmete Bozije ljubavi. Konkretno, on kaze da
Bog voli lijepocinitelje (one koji imaju ihsan, u
pet stavaka), bogobojazne (tri stavka), pravedne
(dva), one koji se ¢iste (dva), pokajnike, strp-
ljive i one koji se u Njega uzdaju. On takoder
kaze da postoje ljudi koje Bog ne voli: nevjer-
nici, zlo¢initelji, razvratnici, gresnici te oni koji
su neobuzdani, gordi i hvalisavi. Drugim rije-
¢ima, Kur’an nam govori da Bog ima posebnu
ljubav prema onima koji odaberu slijediti Nje-
gove pute, a ova ljubav nije sasvim ista ljubav
kao ljubav koja je stvorila univerzum. Boziji
puti koje slijede oni §to ih Bog voli su obje-
dinjeni su u Zijeporn uzoru (33:21) i uzvisenoj
¢udi Vjerovjesnika.

Rastumacivanje puta ukrasavanja lijepim ka-
rakternim osobinama daje osnovu brojnim knji-
gama sufijskih ucitelja. Vjerovatno najpoznatija
od njih na Zapadu jeste Mentiku't-tajr (Govor
ptica),od Feriduddina Attara (u.618/1221.god.),
perzijska pjesma u veli¢ini knjige koja bijase
7" Ova predaja se obi¢no navodi u sufijskim tekstovima,

ali nije potvrdena u standardnim izvorima. Neka hadis-

ka djela je sadrze u ovom obliku: “Da tebe nije, Ja Ba-
$¢u i Vatru stvorio ne bih.” Bedi‘u’z-Zeman Furazanfer,

prevedena na engleski jezik nekoliko puta. Na-
slov ukazuje na jedan kur’anski stavak u kojem
se kaze da Sulejman poznaje govor ptica (27:16).
Po Attarovom Citanju, ovaj stavak ukazuje na
Sulejmanovo vjerovjesnicko znanje o ljudskim
dusama, a jedino one medu svim stvorenjima
imaju mogucénost odletjeti u Boziju Prisutnost.
Svaka od ptica u ovoj pripovijesti predstavlja
jedan soj ljudi s vlastitim snagama i slabostima.
Nakon mnogih raspredanja i rasprava, trideset
ptica pristaje krenuti u potragu za Simurgom,
basnoslovnim kraljem ptica koji obitava u jed-
noj dalekoj zemlji. Uz mnoge tegobe prelijecu
sedam planina, svaku visu od prethodne, a svaka
predstavlja jednu etapu puta ka Bogu, jednu
karakternu osobinu koja mora postati trajna
odlika duse. Sedam etapa: traganje, ljubav, pre-
poznavanje, neovisnost, jedinstvo, smetenost i
siromastvo — zasnivaju se na kur’anskom poj-
movlju te odrazavaju stoljeca sufijskog ucenja i
postupanja s ciljem oporavka fitreta i postizanja
deiformnosti. Dostizuéi kraj puta, ptice saznaju
da sve njihove karakterne osobine bijahu poni-
Stene, a da opstaju samo osobine Simurga. 77ride-
set ptica (si morg) pocinju prepoznavati da su od
samog pocetka bile Samoraskrivanje Simurga.

Sufijski ucitelji nabrajaju etape na putu pre-
ma Bogu na mnogo razli¢itih nadina, ali je nji-
hov zajednicki uvid da Kur’an i sunnet pruzaju
smjernice za ostvarenje Bozanskog Oblika koji
je pritajen u svakoj dusi. Svako ljudsko bice je
pozvano da prepozna Skrivenu Riznicu, da se
prisjeti imena predo¢enih Ademu, da voli istin-
skog Voljenog i da ga prigrli istinski Zaljublje-
nik. Da bi posve bio ¢ovjecan, treba aktuelizira-
ti i ostvariti znacenje fevhida u dubinama srca.
Rumi sazima kur’anski put sufizma:

Ljubav je onaj plam koji, kada se raspali,
sagorijeva sve sem Opstojeceg Voljenag.
Ona isukava sablju “nijedan bog” da drugo mimo
Boga pogubi.
Pomno pogledaj—nakon onog ‘nijedan bog”sta ostaje?
Ostaje “osim Boga”, ostalo ode.
Aferim, o, velicanstvena, idolospaljujuca Ijubavil™

Ehadis-i Mesnevi (Teheran: Emir Kebir, 1347/1969),
str. 172.

¥ The Mathnawi of Jalalu'ddin Rimi, ur. R. A. Nicholson,
London, Luzac, 1925-40, knj. 5, str. 588-590.

Abstract
The Qur'an and Sufism

William C. Chittick

According to the author, Sufism can best be understood in relation to the structure of the Is-
lamic tradition. The outstanding characteristic of the Sufi approach to the Islamic tradition
has been to focus on assimilating the soul to the Divine Word, always on the basis of the
model established by the Prophet. Sufi teachers often speak of the goal of the Islamic tradition
as “realization” which demands the transformation of the very being of the seeker, where-
by the role of the Qur’an is unavoidable. In summarizing the nature of the path to God, the
teachers often speak of “purification of the soul” (tazkiya al-nafs). Like other Muslims, not
only did Sufis highly value memorization and recitation of the Qur’an and invocation of the
Divine Names contained in the Qur’an, but they also expressed their teaching in Qur’an-
ic terminology. This special dedication to the Qur'an can be observed clearly among the
Sufi teachers of the early generations who are remembered mainly by aphorisms that eluci-
date the spiritual significance of key Qur’anic words and phrases. When later Sufis began
to write detailed exposition of the human position in relation to God and the cosmos, they
filled their works with commentary on Qur’anic verses. Common insight of Sufi teachers is
that the Qur’an, along with the Sunna, provides the guidelines for the realization of the Di-
vine Form that is latent in every soul. Thus, in this paper the author discusses the relation
between the Qur’an and Sufism, pointing out their close intertwining.

Keywords: the Qur’an, Sufism, realization (tahqiq), transformation, path, purification of the
soul (tazkiya al-nafs),

